
בס''ד


קח את הלוים מתוך בני ישראל. דער מיטילסטע אות פון דער ווארט ישראל איז "ריש" דאס מאכט "שיר" צו זינגען. דאס זאגט דער פסוק קח את הלוים נעם די לוים מתוך בני ישראל פון דער מיטילסטע אות פון ישראל צו זינגען פאר דער אייבערשטער. (אז מ'נעמט ארויס די אות "ר" טרעפט מען שוין דער טעם פארוואס די לוים האבן זוכה געווען צו דעם, "יש" "אל", ווייל ביי דער חטא העגל האבן זיי געזאגט יש קל אז עס איז דא א גאט.)                                                                                    (חתם סופר)    
אז מ'נעמט דער ווארט ישראל און מ'שרייבט ארויס יעדע אות "יוד" "שין" "ריש" "אלף" "למד", וועט אויסקומען אז די מיטילסטע פון יעדע אות איז "לויים". דאס זאגט דער פסוק קח את הלויים נעם דער ווארט לויים מתוך בני ישראל פון דער מיטילסטע אות פון דער מילוי פון דער ווארט "ישראל".                                                                                                    (אגרא דכלה)  
ואתנה את הלוים וגו' מתוך בני ישראל . פינף מאהל שטייט אין דער פסוק דער ווארט "ישראל". (עיין ברש"י). ווייל עס איז דא פינף מדריגות אין חשיבות בני ישראל. 1) א איד וואס איז מעהר פון א גוי. 2) א לוי מעהר פון א ישראל. 3) א כהן מעהר פון א לוי. 4) א כהן גדול מעהר פון א כהן הדיוט. 5) די חשובסטע פון אלע איז א צדיק א ירא ה' וואס האט געארבעט אויף זיך. דאס איז מרומז אין פסוק "אשרי כל ירא ה'" ווייל "יגיע כפיך כי תאכל" זיין אייגענע געהארעוועטע מדריגות איז מעהר פון אלעס.             (חתם סופר) 
ויהי בנסוע הארון. ביי די פסוקים פון ויהי בנסוע הארון איז דא א איבערגעדרייטע אות נו"ן פון אנהייב און צום סוף. צו זאגן אז דא איז נישט די ריכטיגע פלאטץ פאר די פסוקים. דער טעם פארוואס עס שטייט דער אות נון און איבערגעדרייט, ווייל דער תורה וויל מרמז זיין וואו איר ריכטיגע פלאטץ איז באמת. אויב מ'וועט אויסרעכענען 50 פרשיות אויף צוריק (פ' און ס') וועט עס אויס קומען צו דער פסוק ונסע אהל מועד (במדבר ב' י''ז). דעריבער איז דער פסוק מרמז א נו"ן וואס באטרעפט 50 און עס איז איבערגעדרייט צו ווייזן אז מ'רעכענט עס אויף צוריק.                                                                                                    (בעל הטורים)

לא יום אחד = 1      ולא יומים = 2      ולא חמשה ימים = 5     ולא עשרה ימים = 10     ולא עשרים יום = 20     עד חדש = 30 . 

אלעס צוזאמען קומט עס אויס צו 68. דאס זענען כנגד די 68 טעג אין יאהר וואס אידן דארפן עסן פלייש.  52 שבתים, 6 טעג פסח, 7 טעג סוכות, 1 טאג שבועות, 2 טעג ר"ה (שגם בביהמ"ק אם לא באו עדים אלא מן המנחה ולמעלה היו נוהגין ב' ימים קודש) דאס קומט צו זאגן אז אפילו די טעג וואס אידן דארפן עסן בשר וועלן זיי אויך נישט עסן.                                                   (רבינו אפרים)
וישארו שני אנשים וגו' ויתנבאו במחנה. ברש"י שהיו מתנבאים משה מת יהושע מכניס. אין פר' שמות שטייט ותקרא שמו משה ותאמר כי מן המים משיתהו. דער ווארט ממים איז ר"ת מ'שה מ'ת י'הושע מ'כניס. אבער אין פסוק שטייט מן המים, זיי האבן געזאגט נביאות אז עס איז נישט 'מ 'ן 'ה' מ 'י 'ם נאר 'מ 'מ 'י 'ם און מ'דארף אויסמעקן די צוויי אותיות 'נ 'ה. דאס איז פשט אין פסוק "ויתנבאו" זיי האבן געזאגט נביאות "במַח" אז מ'דארף אויסמעקן (מלשון וימח) "נה" די אותיות 'נ 'ה.            (חנוכת התורה)
הקנאה והתאוה והכבוד מוציאין את האדם מן העולם. די אלע דריי מדות זענען מרומז אין דער פרשה. הקנאה "המקנא אתה לי". התאוה "והאספסף התאוו תאוה". הכבוד "והאיש משה עניו מאד".                                                                        (ראשונים)

רבינו משולם היה רופא למלך ערבי. שאל ממנו המלך "אבותיך האיך היו כפוי טובה, כי אחר שהיו להם מן שאלו לקישואים ושומים וגו'", אמר לו למחר אשיבך. מה עשה, הלך אצל השר הממונה על שלחן המלך, ואמר לו אני מצוה אותך שלא תתן למלך שומים אחר סעודתו כמו שהי' רגיל! וכך עשה. וכעס המלך ושאל לו למה עשה זה. והשיב שהרופא היהודי צוה לו כן. ושלח אחר הרופא ושאלו היתכן שצוה כן להמשרת. אמר לו אדוני המלך השמע לאזנך מה שפיך מדבר, אתה כעסת עלי פעם אחת שלא נתנו לך שומים, ואבותי שלא טעמו זה למ' שנה מה יעשו. אמר לו המלך אתה אמת ותורתכם אמת.                                                                                                                         (צרור המור) 

ויעש כן אהרן. אהרן איז געווען א אוהב שלום ורודף שלום, א שדכן צווישן צוויי שונאים שלום צו מאכן. דער ווארט "שדכן" איז ר"ת ש'קר ד'ובר כ'סף נ'וטל. אהרן קען זיין האט געטאהן די צווייטע חלק כ'סף נ'וטל, גענומען געלט פאר זיין שדכנות. אבער די ערשטע חלק ש'קר ד'ובר האט ער נישט געטאהן קיין ליגענט האט ער נישט גערעדט. דאס איז דער פשט ויעש "כן" אהרן, אהרן האט גענומען געלט, "כן" איז ר"ת כ'סף נ'וטל. און דאס זאגט רש"י להגיד שבחו שלא שינה ער האט נישט משנה געווען מיט קיין ליגענט.                                                                                                                                          (מפי השמועה)
פנינים יקרים לפרשת בהעלתך





שדיברנו במשך השבוע








